
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

nashrlar roʻyxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

Bogʻlanish uchun telefon: 

(99) 602-09-84 (telegram). 

Annotatsiya. Maqolada davlat va jamiyat munosabatlarining siyosiy-institutsional jihatlarining oʻzaro 
aloqadorligi tahlil qilingan. Davlat boshqaruvi tizimi hamda fuqarolik jamiyati institutlarining oʻzaro taʼsir 
mexanizmlari yoritilgan. Shu bilan birga, siyosiy institutlar – parlament, hukumat, siyosiy partiyalar va jamoat 
tashkilotlarining jamiyat manfaatlarini ifoda etishdagi roli ilmiy asosda koʻrib chiqilgan. Davlatning fuqarolar bilan 
muloqotini taʼminlovchi demokratik islohotlar hamda ijtimoiy hamkorlikning zamonaviy shakllari tahlil etilgan. 
Tadqiqot natijasida davlat va jamiyat munosabatlarining barqarorligi siyosiy institutlarning samarali faoliyati 
bilan chambarchas bogʻliq ekanligi asoslab berilgan. 

Kalit soʻzlar: davlat, jamiyat, siyosiy-institutsional, parlament, ijro hokimiyati, sud tizimi, siyosiy partiyalar, 
jamoat tashkilotlari, ijtimoiy barqarorlik. 

Kirish. Davlat va jamiyat oʼzaro aloqadorligi bilan boʼgʻliq munosabatlar falsafa, 

siyosatshunoslik, huquqshunoslik, sotsiologik va iqtisodiy tadqiqotlarning obyektidir. Siyosiy 

hayotni davlat va jamiyatning asosi boʻlgan institutsional tuzilmalar — yaʼni parlament, davlat 

organlari, sud tizimi, siyosiy partiyalar, mahalliy boshqaruv organlari, fuqarolik jamiyati 

institutlari orqali tahlil qilish maqsadga muvofiqdir. 

Shu bois bu ikki hodisa kompleks tadqiqotlarni taqozo etadi. Har qanday davlatning 

barqaror taraqqiyoti unda amalda boʻlgan siyosiy va fuqarolik jamiyati institutlarining samarali 

mailto:rhm1973@mail.ru

faoliyatiga bogʻliq boʻladi. Aynan davlat va jamiyat oʻrtasidagi muvozanat hokimiyat tizimi 

orqali amalga oshiriladigan boshqaruv, nazorat, tartib-qoida va majburiyatlar koʻrinishida, 

fuqarolik jamiyati institutlari orqali esa erkinlik, ijtimoiy tashabbuslar vositasida davlat 

faoliyatiga taʼsir koʻrsatishda namoyon boʻladi [1]. Insoniyat tarixida davlat va jamiyat 

munosabatlari turlicha shakllangan. Ayrim davrlarda davlat hokimiyati ustuvor boʻlgan boʻlsa, 

boshqa bir davrlarda jamiyat faolligi va erkinligi yuqori boʻlgan. 

Adabiyotlar tahlili va metodologiya. Davlat va jamiyat munosabatlarining oʻzaro 

aloqadorligini oʻrganish juda murakkab va koʻp qirrali jarayondir. Bu munosabatlar siyosiy, 

huquqiy, iqtisodiy, madaniy hamda ijtimoiy jihatlardan iborat boʻlgani uchun ularni tahlil 

qilishda tizimli yondashuv, tarixiylik, siyosiy, qiyosiy, dialektik metodlar vositasida xolis tahlil 

qilish lozim. 

Davlat va jamiyat oʻzaro aloqadorligiga oid asosiy konsepsiyalarga doir yondashuvlar 

evolyutsiyasi qadimgi falsafa va siyosiy fikrlardan boshlangan. Aristotel, Platon, Sitseron kabi 

mutafakkirlar jamiyatdagi siyosiy tartib va davlat boshqaruvining maqsadini inson farovonligi 

bilan bogʻlaganlar. Ularga koʻra, davlat jamiyatning tabiiy ehtiyojidan kelib chiqqan va uning 

umumiy manfaatlarini taʼminlovchi institutdir. Yangi davrda esa bu masala J.Lokk, 

Sh.Monteskye, J.J.Russo, T.Gobbs, G.Gegel kabi mutafakkirlar nazariyalarida yangi bosqichga 

koʻtarildi. Ular davlat va jamiyat munosabatlarini ijtimoiy shartnoma asosida izohlab, 

davlatning legitimligi fuqarolar roziligiga bogʻliq ekanligini taʼkidladilar. J.Lokkning bu 

boradagi quyidagi fikrlari oʻrinlidir. Unga koʻra “Davlatning asosiy vazifasi — shaxsning tabiiy 

huquqlarini, yaʼni hayot, erkinlik va mulk huquqini himoya qilishdir. Agar hukumat bu 

huquqlarni buzsa, fuqarolar uni oʻzgartirish yoki agʻdarish huquqiga ega”dir [2]. Nemis faylasuf 

G.Gegel esa fuqarolik jamiyatini davlatning tarkibiy qismi sifatida tadqiq etadi. U “fuqarolik 

jamiyati – bu ehtiyojlar tizimi boʻlib, u davlatning asosiy ustuni sifatida fuqarolarning 

manfaatlarini birlashtiradi va umumiy irodani shakllantiradi” [3] deb hisoblagan. Amerikalik 

iqtisodchi Duglas Nortning tadqiqotlariga koʻra davlat va jamiyat oʻzaro bogʻliq institutsional 

tizimlardir. “Davlat esa ushbu qoidalarni yaratish va amalga oshirish orqali jamiyatning 

iqtisodiy hamda siyosiy barqarorligini taʼminlaydi” [4] degan fikrni bayon qilgan.  AQShlik 

siyosatshunos Robert Patnam nuqtai nazariga koʼra “jamiyatdagi ijtimoiy ishonch va oʻzaro 

hamkorlik darajasi davlat institutlarining samaradorligini belgilaydi. Fuqarolik faolligi yuqori 

boʻlgan jamiyatlarda demokratiya mustahkam boʻladi” [5]. Patnam fuqarolik jamiyatini 

“ijtimoiy kapital” manbai sifatida talqin qiladi. Uningcha, davlat samaradorligi fuqarolarning 

jamoaviy faolligi va ishonchi darajasiga bogʻliq. 

Muhokama va natijalar.Yuqoridagi tahlillar davlat va jamiyat munosabatlarini ijtimoiy 

shartnoma (Lokk), institsional tahlil (Nort),  fuqarolar birligi  (Gegel) va ijtimoiy kapital 

(Patnam) nuqtai nazaridan izohlash imkonini beradi. Bizningcha davlatning barqaror 

taraqqiyoti faqat faol fuqarolik jamiyati bilan uygʻunlikda mavjud boʻladi. Global, regional va 

lokal muammolar, siyosiy, iqtisod ziddiyatlar kuchaygan bugungi zamonda bashariyat “inson 

qadr-qimmati, huquq va erkinliklari ustuvor boʻlgan, farovonlik va taraqqiyot, imkoniyatlar va 

ezgu niyatlarning roʻyobga chiqishi uchun zarur sharoitlar yaratilgan, adolat, hamkorlik, tenglik 

va qonun ustuvorligi kabi demokratik tamoyillar mustahkam qaror topgan, tinchlik-totuvlik va 

osoyishtalik hukmron boʻlgan, barqaror rivojlanayotgan dunyo sari intilmoqda” [6]. Bunga 

huquqiy davlat va fuqarolik jamiyat manfaatlari mutanosibligi taʼminlangandagina erishish 

mumkin. 

XXI asrga kelib, globallashuv jarayonlari, axborot texnologiyalarining rivojlanishi va 

siyosiy institutlar faoliyatidagi ochiqlik tamoyili davlat va jamiyat oʻrtasidagi munosabatlarning 

yangi bosqichga koʻtarilishiga olib keldi. Bugungi kunda davlat faqat boshqaruv subyekti 

sifatidagina emas, balki jamiyat bilan hamkorlikda uning manfaatlarini himoya qiluvchi 

institutga aylandi. Oʻzbekistonda ham keyingi yillarda amalga oshirilayotgan “Yangi 

Oʻzbekiston strategiyasi”, “inson qadri uchun” tamoyili ustuvorligi bilan bogʻliq munosabatlar 

davlat va jamiyat oʻzaro aloqadorligining institutsional xususiyatlarini namoyon qilmoqda. Shu 

jihatdan davlat va jamiyat oʻzaro aloqadorligining siyosiy-institutsional mohiyatini ilmiy 

jihatdan yoritish, ularning oʻzaro taʼsirida shakllanuvchi mexanizmlarni tadqiq qilish dolzarb 

ahamiyat kasb etadi. 

Davlat va jamiyatning barqaror taraqqiyoti va unda amal qilayotgan islohotlarning 

samaradorligi siyosiy institutlarning mustahkamligi va faoliyatiga bogʻliq. Jamiyatning 

barqaror rivojlanishi va siyosiy tizimning muvozanatli faoliyati davlat hamda jamiyat 

oʻrtasidagi oʻzaro aloqadoralikning qay darajada yoʻlga qoʻyilganida namoyon boʻladi. Davlat — 

bu jamiyatning tashkil topgan siyosiy shakli boʻlib, uning asosiy vazifasi fuqarolar manfaatlarini 

ifodalash va himoya qilishdan iborat. Shu boisdan, davlat va jamiyat munosabatlari masalasi 

ilmiy nazariyada ham, amaliy siyosatda ham muhim ahamiyatga ega [1]. 

Darhaqiqat, zamonaviy dunyoda davlat va jamiyat munosabatlari markaziga inson 

manfaatlari koʻtarildi  Shu oʻrinda inson manfaatlarini taʼminlash maqsadida huquqiy davlat 

fuqarolik jamiyatini shakllantirishga xizmat qilgandagina bu jarayon samara berishini 

taʼkidlash lozim. Boshqacha aytganda davlat fuqarolik jamiyati institutlari oʻzaro bir-birini 

toʻldiradi va ularning hamkorligisiz tizimli faoliyatni tashkil qilib boʻlmaydi [6]. Fuqarolik 

jamiyati institutlari rivojlangan jamiyatlarda davlat va mahalliy davlat hokimiyati organlarini 

shakllantirishda bu jarayon yaqqol koʻzga tashlanadi. Siyosatshunos A. Tokvil fuqarolik 

jamiyatini davlat va fuqarolar oʻrtasidagi “muvozanat mexanizmi” sifatida talqin qilgan. 

Uningcha, xulosasiga koʻra, fuqarolik jamiyati – davlat hokimiyatining chegarasini belgilab 

beradi. Fuqarolik jamiyati inson manfaatlarini himoya qiluvchi, demokratiyani barqaror saqlab 

turuvchi asosiy ijtimoiy institutdir. U “Amerikada demokratiya” asarida qayd etganidek, 

“Fuqarolik jamiyati – bu davlat bilan individ oʻrtasidagi koʻprik boʻlib, u hokimiyatni 

muvozanatda ushlab turadi”[8]. Yana bir oʻrinda esa “Jamiyatda turli uyushmalar va 

birlashmalar mavjud boʻlmasa, fuqarolar hokimiyatni muvozanatda ushlab tura olmaydi. 

Fuqarolik jamiyati hokimiyat va fuqarolar oʻrtasidagi vositachidir” [6] degan yondashuvni ilgari 

suradi. 

Davlat va jamiyatning hamkorlik mexanizmlari — demokratik davlatning asosiy 

belgisidir. U jamiyat manfaatlarini davlat siyosatiga uygʻunlashtirish, fuqarolik faolligini 

ragʻbatlantirish va boshqaruv samaradorligini oshirish orqali namoyon boʻladi. Umuman 

olganda davlat va jamiyatning hamkorlik mexanizmlarini 1) institsinal yaʼni, davlat organlari 

va fuqarolik jamiyat institutlari oʻrtasidagi hamkorlik aloqalarida; 2) huquqiy yaʼni, 

konstitutsiya, qonunlar va boshqa qonun osti hujjatlari orqali ijtimoiy munosabatlarni 

tartiblashtirishda; 3) jamoatchilik nazorati yaʼni, davlat organlari faoliyatining fuqarolik 

jamiyati uchun ochiqligi, hisobdorligi, shaffofligi orqali sotsiumning ishonchi taʼminlanishida; 

4) davlat boshqaruvida fuqarolar ishtiroki yaʼni, davlat ahamiyatiga molik masalalarda 

jamoatchilik eshituvi, muhokamalar, petitsiyalar, fuqarolar yigʻinlari orqali va elektron 

hukumat kabi zamonaviy hamkorlik platformalar vositasida davlat qarorlariga taʼsir koʻrsatish 

imkoniyatini taʼminlash mumkin [9].  

Xulosa. Yangi Oʻzbekistonni barpo qilishga qaratilgan siyosatning asosida ham “inson, 

uning hayoti, erkinligi, shaʼni va qadr-qimmati oliy qadriyat hisoblanadigan insonparvar, 

suveren, demokratik, huquqiy, ijtimoiy va dunyoviy davlat, ochiq va adolatli jamiyat...” [6] 

gʻoyasi ustuvor vazifa qilib qoʻyilgan. Boshqacha aytganda Yangi Oʻzbekistonda barqaror 

taraqqiyot nafaqat davlat hokimiyati va uning barcha boʻgʻinlari faoliyati, balki jamiyatning 

barcha qatlamlari, xususan fuqarolik jamiyati institutlarining saʼy-harakatlarini birlashtirish 

tamoyillariga qaratilgandagina yetarlicha samara berishini koʻrsatmoqda. 

